
O que se está a cociñar na industria 
automobilística é impresionante. Só 
falta que empecen a ferver todos os 
procesos e avances que están nestes 
momentos nos fogóns das empresas de 
todo tipo con algunha relación con este 
sector. O menú ten pinta de que vai ser 
moi saboroso e sorprendente.

Que o mundo mudou tremendamente 
nos últimos anos xa ninguén o dúbida. 
O que vai cambiar nos vindeiros é difícil 
de predicir. A Intelixencia Artificial e a 
tecnoloxía cuántica son dous dos fac-
tores que probablemente vaian contri-
buír máis intensamente nesta próxima 
transformación socio-económica.

No sector do motor esta gran revo-
lución vai cambiar todo tal e como o 
coñecemos a día de hoxe. Comezando 
polas fábricas, que agora xa se están a 
converter en xigafactorías por obra e 
graza de Elon Musk.

Como exemplo claro do que vén te-
mos o que acaba de anunciar unha 
das principais marcas de automóbiles 
eléctricos de China, Nio. Este fabrican-
te está proxectando substituír un trinta 
por cento dos traballadores da súa ca-
dea de produción por robots industriais 
de última xeración entre os anos 2025 e 
2027. Os devanditos robots poden tra-
ballar en harmonía co persoal da plan-
ta. A marca tamén intentará reducir ao 
cincuenta por cento os postos directi-
vos coa axuda da Intelixencia Artificial. 
Todo este programa a prol de reducir 
os custos laborais e como fórmula para 
abaratarlle o prezo final ao consumidor 
dos seus vehículos.

Ji Huaqiang, vicepresidente para ma-
nufactura, loxística e operacións de Nio, 
comentoulles aos medios de comunica-
ción nunha rolda de prensa que “se a 
Intelixencia Artificial chega a ser capaz 
de tomar o oitenta por cento das deci-
sións sobre a fabricación, permitiría a 

Nio reducir á metade os postos de di-
rección cara ao 2025, mentres que os 
robots industriais de última xeración 
eliminarían o citado trinta por cento de 
traballadores nas liñas de produción no 
2027”.

Por outra banda, lembrar que China 
non só lidera a produción de automóbi-
les eléctricos (cunhas exportacións que 
aumentan cada mes), tamén está con-
seguindo o control de todas as etapas 
da cadea de valor e dos minerais cha-
ve para producir estes vehículos. Como 
dato dicir que no 2022, se fabricaron 
máis de 2,3 millóns de automóbiles 
eléctricos neste país, o que representa 
o 65% da produción mundial.

Mentres que estes son os plans que se 
elaboran no xigante asiático, as gran-
des marcas do automóbil (de combus-
tión) séguenlles chorando ás diversas 
administracións competentes que lles 
dean prórrogas para seguir vendendo 
coches de combustión por máis e máis 
tempo (son insaciables) e reclaman me-
didas fiscais que os beneficien para im-
pulsar as vendas dos seus automóbiles 
eléctricos.

Mentres tanto os fabricantes chineses 
non piden nada, só venden. Como é o 
caso de MG no noso país; ou o caso de 
Tesla, que só este ano rebaixou os seus 
modelos dúas veces, sen laiarse.

Os grandes fabricantes seguen insta-
lados no lamento permanente, men-
tres a vida segue e a transformación 
continúa imparable. Anhelan os vellos 
tempos onde eran os que dominaban o 
desenvolvemento e as vendas dos au-
tomóbiles de combustión. Tempos que 
non volverán. E mentres tanto os fo-
góns seguen a pleno rendemento agar-
dando que saia un menú espectacular 
que a algunhas marcas míticas se lles 
pode indixestar (ou xa lles está dando 
ardor de estómago).

EDITORIAL

Oído cociña!Oído cociña!

Nos importa tu tiempo!

Especialistas en coches de ocasión

Rúa María de los Ángeles de la Gandara, nº24 Pol. de Boisaca - 15890 Santiago - Tel.: 881 956 626 

Hai uns días tiven a oca-
sión de visitar a sede do Club 
Ciclista Padronés-Cortizo e só 
teño palabras de admiración. 
Lograron crear unha sede e 
unha residencia do máis van-
gardista e coidaron ata o últi-
mo detalle.

Nunha parte da sede alber-
gan os coches do equipo e 
a furgoneta, mesmo teñen 
unha motocicleta, así logran 
seguir máis de preto o ades-
tramento dos ciclistas.

Contan cun taller coidado 
ao milímetro, niso tamén in-
flúe o seu mecánico, Dani 

Cabrejo, que ten todo o ma-
terial disposto con moito 
mimo. Ademais contan cun 
sistema biomecánico para 
axustar a bicicleta ao ciclista 
e que este vaia o máis cómo-
do posible e obteña o mellor 
rendemento.

Para min, unha das cousas 
primordiais da sede é a resi-
dencia, onde ciclistas vidos 
de outras partes de España 
ou do mundo, teñen sitio 
para aloxarse e poder con-
fraternizar cos seus compa-
ñeiros, ademais o adestrador 
pódelles facer un seguimento 

ao milímetro. Este punto é 
algo a valorar, porque grazas 
á residencia moitos ciclistas 
que non dispoñen de medios 
poden competir nun equipo 
elite/Sub23 sen problema.

Outra parte importante é 
o ximnasio, onde atopamos 
dende pesas, bicicletas está-
ticas (de última xeración) ou 
varias máquinas para forta-
lecer as distintas partes do 
corpo, non falta de nada para 
que os ciclistas estean o me-
llor preparados posibles.

O Club Ciclista Padronés-
Cortizo con esta sede está 

a darlles unha oportunida-
de moi boa a moitos ciclis-
tas galegos e tamén a outros 
deportistas chegados de dis-
tintos puntos do mundo

■ MIGUEL DEL MORTIROLO | TexTo e FoTo  

A sede do Club Ciclista Padronés-Cortizo

SRT 700 On Road
QJ Motor am-

plía a súa gama 
coa nova SRT 700. 

Grazas á campaña de lan-
zamento está dispoñible 
dende 7.499 € con seguro, 
kit de 3 maletas de alumi-
nio e 6 anos de garantía de 
balde.

A SRT 700 está dispoñi-
ble en dúas versións: a Full 
Power (73,5cv) apta para 
usuarios con carné A e a 
Limitada (46cv) apta para 
os usuarios con carné A2. 
Equipa un motor bicilíndri-
co de 698cc e está dispoñi-
ble en tres cores.

Macbor Eight Mile 125 LC
A nova Macbor 

Eight Mile 125 LC 
estrea un motor 

de 124,2cc refrixerado por 
auga cunha potencia de 
12,47cv. A súa inxección 
electrónica, desenvolvida 
por Delphi, asegura efi-
ciencia e bos consumos.

A nova Eight Mile 125 
LC comercialízase en tres 
combinacións de cor: en 
vermello con detalles en 
branco, negro mate con 
detalles en prata -en am-
bos os casos co asento 

tapizado en negro- e nun-
ha suxestiva mestura de 
branco e azul co asento 
en marrón escuro. Prezo: 
3.299 €.

R 12 nineT e R 12
As novas BMW 

R 12 nineT e R 12 
son roadster e 

cruiser clásicas que com-
binan o motor bóxer e a 
linguaxe de deseño das 
épocas tradicionais da mo-
tocicleta cunha tecnoloxía 
innovadora e un concepto 
modular que ofrece ao pi-
loto as máximas opcións de 
personalización.

O bóxer refrixerado por 
aire/aceite de 1.170cc en-
trega 109cv na R 12 nineT 

e 95 na R 12. Como parte 
do completo redeseño do 
chasis, os novos modelos R 
12 tamén incorporan unha 
nova caixa de aire, agora 
totalmente integrada baixo 
o asento.

O sistema de escape Twin 
Pipe, montado á esquerda 
con dous silenciadores tra-
seiros con deseño de cono 
investido, combina tanto 
coas liñas dunha roadster 
deportiva como coas dun-
ha cruiser.

Whoops Boots
As botas Whoops 

Boots de Acerbis 
son ideais para un 

día off-road xa que pro-
texen, son lixeiras e pro-
porcionan liberdade de 
movementos e sensibilida-
de na condución. Os protec-
tores das canelas amparan 
a zona dianteira da perna, 
mentres que a zona do ta-
lón está protexida por unha 
estrutura moldeada dese-
ñada para absorber os im-
pactos. O peche xestiónase 
mediante catro pancas de 

aluminio con amplas posi-
bilidades de axuste.

Hai tres cores dispoñibles: 
Laranxa/Negro, Negro/
Branco e Gris/Amarelo Fluo. 
Prezo: 300 €.

Berdomás- Mirón (Breogán Motor) 
campións da TGR Iberian Cup 2023

O Rali Ciudad de 
Pozoblanco deixou 
ao equipo de 

Toyota GR Breogán (Grupo 
Breogán) pilotado por Dani 
Berdomás, e copilotado por 
Brais Mirón, como gañado-
res da segunda edición da 
copa monomarca de Toyota 
Gazoo Racing Iberian Cup.

Piloto e copiloto, acom-
pañados por José Ramón 
Ferreiro (no centro da 
foto), director xeral de Grupo 

Breogán, recolleron a copa. 
Ferreiro comentou que “esta-
mos moi orgullosos de lograr 
un recoñecemento mereci-
do froito dun traballo ex-
cepcional de todo o equipo 
e dos patrocinadores e ami-
gos, como Cafés Candelas, 
Xacobeo, Seguros Toyota, 
Stark, Turini, VP másca-
ras e Disiclin, que dende 
o principio confiaron neste 
proxecto”.

Cita do Club Seat 127 en Lalín
Uns dos afecciona-

dos automobilísticos 
máis activos desta 

terriña son os do Club Seat 
127 de Galicia. Desta volta 
xuntáronse en Lalín para com-
partir “mesa, mantel (rodicio 
ou cocido) e moitas anécdo-
tas dos seus respectivos Seat”.

Con esta reunión despedi-
ron oficialmente a tempada 

dende a capital do Deza. O 
presidente do club, Marco 
Vila, xa comezou a preparar 
a próxima xuntanza, que será 
en 2024.

Como din eles: “A vida é 
dura, pero tamén o é a leña 
de Carballo mais temos que 
fendela”. Pois que sigan fen-
déndoa por moito tempo, iso 
si, nun Seat 127.

Novo concesionario Nissan en Compostela
Antamotor, con-

cesionario Nissan do 
Grupo Dimolk, am-

plía a súa cobertura de ser-
vizos cunha nova instalación 
para Santiago no Milladoiro.

A partir deste mes, 
Antamotor puxo ao dispor dos 
clientes da capital de Galicia 
unha renovada instalación 
de 3.000 metros cadrados no 
Milladoiro. Miguel Galván, 
xerente do concesionario, 

dicía “no mundo sábese que 
todos os camiños conducen 
a Santiago e en Antamotor es-
tamos convencidos de que a 
ampliación da nosa zona de 
influencia á capital de Galicia 
seguiranos situando como 
referencia da marca na nosa 
comunidade. Igualmente a 
Pop-up instalada no CC As 
Cancelas é un exemplo de 
todas as novidades que trae-
mos a Santiago”.

Bonaval Motor relanzou a gama do León
Bonaval Motor volveu po-

ñer en valor un dos modelos 
estrela de Seat, o 
León. O director co-
mercial de Bonaval, 

Fermín Salgado, salientou 
que “a pesar de que houbo 
un mal momento a causa 
da crise dos microchips, vol-
vemos estar a pleno rende-
mento”. Por outra banda, o 
delegado de vendas de Seat 

en Galicia, Juan José Gil, su-
bliñou “que era xusto volver 
a poñer en valor ao León, fa-
cendo fincapé na súa versión 
híbrida”.

Ademais realizouse un eco-
rali no que os xornalistas usa-
ron as diferentes versións do 
León nunha ruta prefixada 
tratando de facer o menor 
consumo.

Galicia 5



Novas actualizacións do Skoda Enyaq
Martin Jahn, mem-

bro do Consello de 
Vendas e Marketing 

de Skoda declarou que “a fa-
milia Enyaq axudou a dar o 
pistoletazo de saída á mobi-
lidade eléctrica da marca: só 
nos nove primeiros meses de 
2023 rexistramos arredor de 
55.000 entregas en todo o 
mundo, o que supón un in-
cremento interanual de máis 
do 47%”. Con estes número 
sobre a mesa Škoda proxec-
ta actualizar por completo a 
familia Enyaq durante o ano 
2024.

As novas variantes, a 85 e a 
85x, preséntanse como máis 
eficientes e potentes, substi-
tuíndo ás anteriores versións 

80 e 80x. Ambas incorpo-
ran un novo tren motriz, cun 
avanzado motor síncrono 
permanente no eixo traseiro, 
capaz de alcanzar unha velo-
cidade máxima de 180 km/h. 
En ambos vehículos a poten-
cia aumenta ata os 210 kW 
(aumentando en 60 kW en 
relación ao Enyaq 80 e en 15 
kW en relación ao 80x). Xunto 
a estas melloras en relación 
á potencia aparecen tamén 
transmisións máis potentes, 
tempos de carga máis cur-
tos e unha maior autonomía. 
Ademais, o novo software do 
vehículo aposta por avanzar 
cara unha nova interface de 
usuario máis intuitiva, xun-
to a outras novidades, como 

a función Walkaway para o 
sistema de entrada sen cha-
ve Kessy.

Urban SUV Concept de Toyota
Toyota acaba de 

presentar os detalles 
sobre os próximos 

produtos e tecnoloxías que 
lle achegarán ao obxectivo 
das cero emisións. Nesa es-
tratexia avanzou o prototipo 
dun novo vehículo eléctrico 
de batería, cuxa comercializa-
ción está prevista para 2024, 
o Urban SUV Concept.

Presentouse como o máis 
compacto e accesible dunha 
gama prevista de seis mode-
los eléctricos con batería, que 
competirá no segmento dos 

todocamiños do segmento B. 
Haberá dúas versións dispo-
ñibles, con tracción ás rodas 
dianteiras e a de tracción to-
tal. Ambos cunha lonxitude, 
4,3 metros, unha anchura de 
1,82 e unha altura de 1,62. 
Do mesmo xeito, o modelo 
de produción ofrecerá unha 
estratexia de dobre batería: 
os clientes poderán escoller 
entre dúas opcións de bate-
ría, con distintas capacidades, 
en función das súas necesida-
des e de se prefiren que sexa 
máis accesible ou que teña 

máis autonomía. Ao longo 
de 2024 anunciaranse máis 
detalles sobre o modelo e 

sobre o resto da liña de vehí-
culos eléctricos do fabricante 
xaponés.

O BYD Seal xa está á venda
BYD presenta esta 

nova berlina enca-
drada no segmento 

D, combinando un deseño de-
portivo para cinco ocupantes 
cun completo equipamento 
de serie e a tecnoloxía para 
vehículos 100% eléctricos da 
compañía. O novo Seal ofréce-
se con dous sistemas de pro-
pulsión, ambos cunha batería 
de 82,5 kWh de capacidade, as 
versións Design e Excellence-
AWD. Como o resto de vehí-
culos eléctricos chineses que 
agroman nas estradas eu-
ropeas, a súa gran relación 
prezo/produto tensiona a in-
dustria europea ao tempo que 

impulsa a mobilidade eléctri-
ca no vello continente.

Gama de prezos do BYD Seal:

PVP 
recomendado

Campaña válida ata 
31/12/23

1.880€

Contribución 
BYD Moves

1.000€ + IVE

Prezo incluídas 
promocións

e Plan Moves III

SEAL Design 46.990 € 45.110 € 43.900 € 36.900 €

SEAL
Excellence

AWD
48.990 € No aplicable 47.780 € 40.780 €

Factores que determinan onde se aparca o coche

■ BRAIS GARCÍA | TexTo e FoTo

Un 40,5% dos fogares espa-
ñois que contan cun vehículo 
aparca na rúa ou nun garaxe 
que non está no seu edificio. A 
cifra forma parte dunha análi-
se independente realizada por 
Informes Mecánicos, unha com-
pañía de peritaxe de automóbi-
les, tras analizar os microdatos 
da Enquisa de Características 
Esenciais da Poboación e as 
Vivendas do INE. O 59,5% res-
tante si conta cunha praza de 
garaxe no mesmo edificio.

Zona xeográfica

Este informe constata que os 
peritos da empresa de análise 
adoitan identificar unha serie de 
avarías comúns nos vehículos 
que son aparcados na rúa e que 
dependen da zona xeográfica. 
Por exemplo, en localidades cun 
clima moi frío e xeadas frecuen-
tes poden aparecer problemas 
de rendemento do motor. En 
climas cálidos poden atoparse 
deformacións e unha maior de-
terioración dos plásticos do ca-
dro de mandos. En zonas preto 

do mar ou con moita humida-
de poden aparecer óxidos nos 
baixos do vehículo e problemas 
coas conexións eléctricas.

Ademais do clima, un coche 
que “dorme” na rúa está expos-
to a posibles rabuñadas, excre-
mentos de paxaros e roedores 
que poderían danar o vehículo, 
reducindo o seu valor en caso 
de venda. Isto, está claro, ade-
mais da posibilidade de que 
o coche sexa vandalizado ou 
roubado.

Condicións persoais

As circunstancias persoais dos 
membros do fogar son unha 
causa clave á hora de contar con 

praza de garaxe no mesmo edi-
ficio, ou non.

Desta forma, mentres un 
46,8% dos fogares con rendas 
inferiores aos 1.000 € ao mes 
dispón de garaxe no seu edi-
ficio, no caso das rendas entre 
3.000 e 5.000 € esta porcenta-
xe ascende ao 73,4%. O poder 
adquisitivo é, por tanto, deter-
minante á hora de dispoñer 

dunha praza de aparcamento 
na mesma propiedade.

O número de persoas que vi-
ven no fogar tamén é determi-
nante: o 55,8% das vivendas cun 
único membro no fogar aparca 
no mesmo edificio, cifra que me-
dra en paralelo ao número de 
membros. No caso dos fogares 
formados por catro persoas, esta 
mesma estatística é do 65,1%.

Ademais, a situación laboral 
das persoas do fogar tamén in-
flúe. Por exemplo, un 47% dos 
fogares con todos os seus mem-
bros en paro pode aparcar no 
mesmo edificio, cifra que ascen-
de ao 64,4% no caso dos fogares 
nos que todos os seus membros 
teñen traballo.

 Os fogares 
compostos por unha 
persoa son os que 
máis aparcan na rúa

Aparcadoiro 7



Novo Suzuki Swift
A cuarta xeración 

do Suzuki Swift 
nace co obxecti-

vo declarado de mellorar 
a experiencia de condu-
ción, introducindo a tecno-
loxía híbrida MHEV en toda 
a gama e xeneralizando a 
tracción 4x4 All Grip. Para 
isto, aparece cun novo mo-
tor 1.2 litros, de tres cilindros 
e tecnoloxía Mild-Hybrid de 
12 volts SHVS (Smart Hybrid 
Vehicle by Suzuki). Presenta 
ademais un novo interior es-
pazoso e ergonómico e to-
das as melloras posibles en 
relación as potencialidades 
do software e a conectivida-
de a bordo. Así, por exem-
plo, o sistema DSBS utiliza 
un radar de onda milimétri-
ca e unha cámara monocu-
lar para detectar obstáculos 

como vehículos, bicicletas 
ou peóns, axudando a mi-
tigar colisións frontais, dia-
gonais e laterais. Ademais 
conta con asistente de man-
temento e cambio de carril, 
sistema de monitorización 
do condutor de ollos e cara, 
control de cruceiro adaptati-
vo, recoñecemento de sinais 
de tráfico, detección de án-
gulo morto, alerta de tráfi-
co posterior ou o sistema de 
chamada de urxencia (eCall).

A cuarta xeración do Swift 
representa todos os avan-
ces dos coches do futuro 
e quere darlle corda á ex-
pansión global do modelo, 
que dende a súa entrada ao 
mercado no 2004, vendeuse 
en 169 países cun total de 
nove millóns de unidades 
nas estradas.

Kia celebra o 30 aniversario do Sportage
O Sportage, o po-

pular SUV compacto 
da compañía surco-

reana, alcanzou as máis de 
sete millóns de unidades 
vendidas ata a data en todo 
o mundo. Desta maneira 
dende 2015 converteuse 
no modelo máis vendido 
de Kia. No marco desta tra-
xectoria presentouse a finais 
do mes de novembro a edi-
ción especial polo seu trin-
ta aniversario, que se ofrece 
co motor 1.6 T-GDi MHEV 
de 150 cabalos e que con-
ta con importantes novida-
des, tanto no exterior como 
no interior. Na súa estética 

exterior destacan as lúas tin-
tadas, as novas e deportivas 
lamias de aliaxe de dezano-
ve polgadas en negro bri-
llante ou os protectores de 
baixos en acabado cromado 
escuro. No interior chaman a 
atención as dúas pantallas 
de 12,3", a función de chave 
intelixente ou o axuste eléc-
trico do asento dianteiro.

Con esta edición o fabri-
cante manifestou o dese-
xo que darlle continuidade 
a rica herdanza das cinco 
xeracións do Sportage de 
1993, como sinónimo de in-
novación, estilo e pracer de 
condución.

Opel Corsa con propulsión híbrida de 48 volts
O mítico Corsa 

adáptase á transición 
enerxética melloran-

do a súa sustentabilidade na 
súa sexta xeración. Para esta 
andaina o sistema de propul-
sión conta cunha batería de 
ións de litio que se recarga 
automaticamente, así como 
novos motores de gasolina 
de tres cilindros e 1,2 litros 
con 100cv e 136cv, desenvol-
vidos especialmente para a 
aplicación híbrida. Ambos al-
canzan a súa potencia máxi-
ma a 5.500 rpm.

Os propulsores están axus-
tados a unha nova transmi-
sión electrificada de dobre 
embrague de seis velocidades 
e a un motor eléctrico de 21 
kw/28cv. Todas estas carac-
terísticas fano especialmen-
te coidado para a condución 
en cidades e zonas suburba-
nas. O máis importante é o 
traballo do sistema híbrido 
á hora de axudar ao motor 
de gasolina ao acelerar, por 
exemplo, ao arrincar dende 
parado. Isto é o que máis re-
duce o consumo cando máis 

o necesita o coche, que é du-
rante a condución urbana. A 
partir de 2025 todos os novos 

modelos de Opel serán total-
mente eléctricos.

SprintSprint
tallereStallereS

Tu taller de servicio rápido 
y mecánica en Compostela

981 549 531
Rúa de San Cristovo, 47 (O Eixo) Santiago de Compostela

Bosch Car Service

Talleres Bastón

Salvadas, 23
15705 SANTIAGO 

(A Coruña)
Tel.: 981 58 56 27

t. baston@bosch-bcs.com
baston@adgruporegueira.es

· Reparación de Cambios automáticos
· Adaptación de vehículos para discapacitados
· Mecánica de mantenimiento
· Electricidad
· Encendido
· Carrocería
· Frenos, ABS, ESP
· Mecánica motot



Toyota Proace Max
A Proace Max, o 

vehículo de gran 
tamaño da gama 

Toyota Professional, aparece 
dispoñible en seis configu-
racións diferentes, segundo 
altura, lonxitude e anchura, 
co obxectivo de cubrir múl-
tiples opcións de transporte 
de carga. Na súa versión máis 
grande, a Proace Max Electric 
ofrece un volume de carga de 
17 m³ e unha tecnoloxía eléc-
trica de batería que ofrece 
unha autonomía de ata 420 
km (WLTP).

A tecnoloxía de iluminación 
LED e as lamias de aliaxe dan 

lugar a unha imaxe externa 
singular para o gran furgón de 
Toyota, ofrecendo no interior 
un novo deseño do volante e 
o máis recente equipamento 
a bordo, incluída unha panta-
lla multimedia totalmente di-
xital e un renovado sistema de 
información e entretemento. 
Todos os modelos da familia 
Proace ofrécense como vehí-
culos 100% eléctricos de ba-
tería –BEV, Battery Electric 
Vehicles–, sen emisións de 
escape e sen sacrificar a fun-
cionalidade nin a fiabilidade.

Lexus LBX coas últimas tecnoloxías
As tecnoloxías so-

fisticadas que co-
bren os distintos 

aspectos como a seguri-
dade, o confort, o entrete-
mento ou a conectividade, 
convertéronse actualmente 
nun compoñente esencial 
nos vehículos de luxo. Este 
tipo de sistemas avanzados 
non só están reservados aos 
modelos máis grandes e ex-
clusivos, o novo Lexus LBX 
vén para demostrar que as 
regras cambiaron.

Dende o comezo do pro-
grama de desenvolvemen-
to, Lexus propúxose darlle 
a volta á idea preconcibi-
da de que os clientes que 
se decantan por un mode-
lo máis pequeno teñen que 
conformarse con algo infe-
rior. E non só no que se re-
fire ao luxo e a calidade da 

experiencia ao volante, se-
nón tamén ao nivel de equi-
pamento dispoñible.

O novo SUV compacto LBX, 
é o modelo máis pequeno 
da marca ata a data e que 
vai equipado de serie cunha 
impresionante serie de fun-
cións en tecnoloxía avanza-
da, e outras moitas opcións 
que fan del unha nova for-
ma de concibir este tipo 
de vehículos. Trátase dou-
tro exemplo de como Lexus 
cuestiona a realidade do 
mercado, así como dunha 
mostra da súa aposta por 
dar prioridade ao cliente e 
por “personalizar o luxo”.

O Lexus LBX está á venda 
dende 33.900 € na variante 
de tracción dianteira e den-
de 49.000 € se optas pola 
versión de tracción ás catro 
rodas.

BYD Dolphin xa dispoñible
BYD (Build Your 

Dreams), unha das 
marcas de referen-

cia da industria eléctrica 
automobilística chinesa aín-
da non está dispoñible en 
Galicia, mais si en Andalucía, 
Canarias, Cataluña, Madrid 
e Valencia. O lanzamen-
to no noso país vai da man 
do novo BYD Dolphin 100% 
eléctrico, que na súa versión 
Comfort conta cunha po-
tencia de 150 kW (204cv) e 
unha batería de 60,4 kWh, o 
que ofrece unha autonomía 
en ciclo combinado de 427 
km e de 565 en ciclo urbano 
(WLTP3).

Atópase xa á venda por 
24.480 €, para quen se adhira 
ao Plan MOVES III e o adqui-
ra antes do 31 de decembro 

acolléndose a súa oferta de 
lanzamento. Tamén conta 
cunha versión Design, coas 
mesmas especificacións 
técnicas do Comfort, ás que 
engade un teito panorámi-
co, cristais de privacidade 
nas prazas traseiras e carga 
sen cabless para smartpho-
nes, podéndose adquirir 
por 26.480 € tamén antes 
do 31 de decembro. Tanto 
o Dolphin Confort como o 
Design poden cargarse do 
30 ao 80% en 29 minutos. 
Para o primeiro semestre de 
2024 a gama do Dolphin am-
pliarase coas versións Active 
e Boost ofrecendo aínda 
máis particularidades para 
adaptarse a calquera tipo 
de condutor.

Peugeot 3008 Hybrid
A marca do León 

continua determina-
da o seu cambio de 

era, reafirmando o seu com-
promiso de incorporar ver-
sións 100% eléctricas a todos 
os modelos en 2025 e con-
verterse nunha marca cero 
emisións en 2030. Nesta se-
cuencia, para evolucionar a 
todo un supervendas como 
o 3008 (con máis dun millón 
de unidades vendidas en 130 
países) agora lánzase coa in-
novadora plataforma STLA 

Medium de Stellantis, pensa-
da para ofrecer vehículos eléc-
tricos de altas prestacións e 
eficiencia. Nas súas versións 
100% eléctricas pode ofre-
cer ata 700 km de autonomía 
WLTP cunha redución dos 
tempos de carga ata os 
trinta minutos.

Esteticamente conta cun 
deseño ben rechamante, coas 
liñas musculares dos SUV e a 
aerodinámica dos fastback 
propia da última xeración 
de modelos da marca. Conta 

cunhas 

dimensións compactas de 
4,54 m de lonxitude, 1,62 
de altura e 1,84 de ancho. 
O Peugeot 3008 xa está dis-
poñible en dous acabados, 
Allure e GT e con tres packs 
de opcións.

Lexus e a súa transición eléctrica 2030-2035
Pascal Ruch, vice-

presidente de Lexus 
Europa, declarou 

na apertura do Foro anual 
Kenshiki (coñecemento en 
xaponés), celebrado a come-
zos de decembro en Bruxelas: 
“Lexus foi pioneiro tecnoló-
xico dende a fundación da 
marca en 1989. Ten un exten-
so historial en cuestionar as 
convencións do mercado de 
automóbiles de luxo. Nesta 
senda estamos a desenvolver 
unha nova estrutura modular 
do vehículo, así como bate-
rías de nova xeración para re-
inventar o pracer ao volante”.

No Foro a marca ofreceu de-
talles sobre a súa folla de ruta 
para converterse nunha marca 

100% de vehículos eléctricos 
(BEV, Battery Electric Vehicle) 
en todo o mundo para 2035, 
e mesmo antes en Europa, en 
2030, sempre que as condi-
cións do mercado o permi-
tan. No centro da transición, 
a nova xeración de vehículos 
eléctricos pon o foco no apro-
veitamento das oportunida-
des de redución do tamaño e 
o peso dos compoñentes es-
truturais para ofrecer deseños 
máis versátiles. O novo siste-
ma operativo Arene, baseado 
no uso da intelixencia artificial 
(IA) tamén avanzou grandes 
evolucións futuras para Lexus.

Todas estas características 
atópanse nos dous vehícu-
los conceptuais presentados 

no Foro, o LF-ZC, Lexus Future 
Zero-emission Catalyst e o LF-
ZL, Lexus Future Zero-emission 

Luxury, unha berlina e un SUV 
eléctrico que se espera che-
guen a Europa en 2030.

A 3ª xeración do Duster
Lanzado en 2010 

e renovado por pri-
meira vez en 2017 o 

Duster representa unha his-
toria de éxitos. Despois de 
trece anos de comercializa-
ción recibiu máis de 40 pre-
mios, vendendo no mercado 
mundial 2,2 millóns de unida-
des. No 2022 foi o SUV máis 
vendido en Europa. Con es-
tas credenciais a  terceira xe-
ración do Duster proxecta 
a saída ao mercado para o 
2024 cunha transmisión 4x4 
Terrain Control que pode-
rá desenvolverse a través de 
cinco modos de condución: 

Auto (o modo convencional) 
Snow (para estradas esvara-
dizas), Mud (para circular por 
superficies brandas), Off-Road 
(para os camiños máis difíci-
les) e Eco (para optimizar o 
consumo de carburante).

Para impulsar as distintas 
modalidades de personaliza-
ción da condución conta cun 
motor de gasolina de 1.6 litros, 
con 4 cilindros e 94cv, xunto 
con dous motores eléctricos 
(un motor de 49cv e un arrin-
cador/xerador de alta tensión) 
e unha caixa de cambios auto-
mática electrificada. Sairá con 
tres motorizacións híbridas, 

Duster Hybrid 140, Duster 
TCe 130 e Duster 100 ECO-G. 
Os tres modelos completan a 
aposta pola sustentabilidade 

da compañía, que vai das mo-
torizacións a todos os mate-
riais do vehículo, dos plásticos 
ás pinturas.

EM90, o MPV de luxo de Volvo
O novo lanzamen-

to da marca escandi-
nava marca un novo 

rumbo nos seus 96 anos de 
historia. A seguridade, o con-
fort e a tecnoloxía, como si-
nais de identidade de Volvo 
están de novo presentes, en-
fundadas nun deseño rom-
pedor, interior e exterior, que 
acaparou todas as olladas. A 
EM90 é un MPV, un vehículo 
multipropósito ou multiusos, 
de seis asentos, que é capaz 
de converterse nun pequeno 
salón en movemento.

No exterior, na parte dian-
teira, destaca cuns faros 

inspirados no icónico mar-
telo de Thor, saudando cun 
logotipo iluminado de Volvo. 
Esta presenza, enmarca un 
vehículo de luxo totalmente 
eléctrico, que proporciona 
unha autonomía de ata 738 
quilómetros segundo o ciclo 
de probas CLTC. Conta cunha 
batería de 116 kWh, cun tem-
po de carga do 10% ao 80% 
inferior a trinta minutos e un 
motor eléctrico que desen-
volve unha potencia de 200 
kW, que permite acelerar de 0 
a 100 km/h en 8,3 segundos. 
O EM90 nace para ser o SUV 
de referencia de Volvo.

Vitara 20º aniversario
O emblemáti-

co modelo Suzuki 
Vitara cumpre dúas 

décadas de éxitos. Foi o pri-
meiro automóbil que en 
1987 sentou as bases do 
concepto SUV que hoxe en 
día acapara o mercado euro-
peo. Limitada a só 200 unida-
des, esta versión toma como 
punto de partida o Vitara na 
versión GLE con motoriza-
ción Mild Hybrid e etique-
ta ECO, apostando por unha 
presenza azul perlada que fai 
unha chiscadela á tonalida-
de do Vitara na súa primeira 
xeración.

O equipamento estándar 
desta edición inclúe entre 
outras prestacións, o sis-
tema de seguridade DSBS 
(Dual Sensor Brake Support) 

con control preditivo de 
freada, alerta de cambio de 
carril, alerta antifatiga, asis-
tente de cambio de carril, 
recoñecemento de sinais de 
tráfico, detección de punto 
cego e alerta de tráfico tra-
seiro, control de cruceiro 
adaptativo, limitador de ve-
locidade, asentos dianteiros 
calefactados, climatizador 
automático, pantalla táctil 
con conexión para smartpho-
ne, Bluetooth e DAB ou cá-
mara de visión traseira.

Está dispoñible con trac-
ción dianteira por 24.400 € 
ou tracción as catro rodas co 
recoñecido sistema All Grip 
Select por 27.200 €, ambas 
versións con cambio manual 
de seis velocidades.Prototipo Honda de sistema 

de pila de hidróxeno
Durante a Semana 

europea do 
Hidróxeno, celebra-

da en Bruxelas en novembro, 
Honda presentou o seu novo 
prototipo de sistema de pila, 
deseñado no contexto do 
impulso da revolución do 
hidróxeno verde en marcha. 
O novo sistema deseñou-
se para ofrecer unha maior 
durabilidade e versatilidade 
tanto para vehículos eléctri-
cos de pila de combustible 
(FCEV) como para vehículos 
comerciais.

Tendo en conta as caracte-
rísticas do hidróxeno, agár-
dase que o sistema de pila 
de hidróxeno sexa especial-
mente eficaz como fonte de 
enerxía para vehículos de 
gran tamaño, así como para 
produtos de mobilidade que 
requiran unha reposición rá-
pida nos casos en que sexa 

difícil alimentarse con ba-
terías. Ingo Nyhues, subdi-
rector xeral de Planificación 
e Desenvolvemento 
Empresarial de Honda en 
Europa sinalou "Despois de 
máis de 30 anos á fronte do 
desenvolvemento de pilas de 
combustible de hidróxeno, 
cremos que a demanda desta 
tecnoloxía pronto alcanzará 
a masa crítica necesaria para 
a plena implantación comer-
cial". A compañía cre que esta 
tecnoloxía implantarase a 
mediados desta década.

❱❱ Re-Industry de Re-
nault é un plan de transfor-
mación, co obxectivo de re-
ducir os seus custos por 
vehículo ata 2027 nun 30% 
para os vehículos térmicos 
e nun 50 para os eléctricos, 
ademais de reducir o desen-
volvemento do coche de 3 a 
2 anos.
❱❱ O Tesla Model 3 foi 
o eléctrico máis vendido en 
España en novembro, tras 
matricular 1.639 unidades e 
rexistrar un crecemento inte-
ranual do 2.935%, á vez que 
entrou o pasado mes entre 
os dez coches máis vendidos 
(7º).
❱❱ O novo Kia EV9 al-
zouse coa máis alta cualifica-
ción de seguridade tras su-

perar os rigorosos tests Euro 
NCAP. O SUV de sete asen-
tos logrou a máxima puntua-
ción: 5 estrelas.
❱❱ Investigadores e 
enxeñeiros de todo o mun-
do traballan na próxima xe-
ración de comunicacións 
móbiles (6G), que debería 
estar dispoñible en 2030. Os 
coches poderían beneficiar-
se das altas velocidades de 
transmisión de datos.
❱❱ Stellantis N.V. e 
CATL anunciaron a firma 
dun memorando de enten-
demento non vinculante so-
bre a subministración local 
de células e módulos de ba-
terías LFP para a produción 
de coches eléctricos de Ste-
llantis.

BREVES

Novo Porsche Panamera
O Porsche Panamera 

entra na súa terceira 
xeración para seguir 

sendo a berlina de luxo da mí-
tica marca alemá. Aparece con 
todas as calidades melloradas, 
grazas a implementación de 
tecnoloxía innovadora, como 
o novo sistema de suspensión 
ou a ampla gama de sistemas 
de asistencia. Ademais conta 
cun interior redeseñado cen-
trado no condutor que permi-
te un novo desenvolvemento 
da integración do ecosistema 
dixital na condución.

O seu corazón é un motor V8 
turbo de catro litros revisado 
por completo, mentres que 
a potencia do motor eléctri-
co é de 190 cabalos (140 kW). 
Xuntos alcanzan 680cv (500 
kW) e un impresionante par 
motor de 930 Nm. A capacida-
de da súa batería é agora de 
25,9 kWh, o que permite unha 
autonomía eléctrica equiva-
lente de ata 91 km (WLTP) ou 
de 83/93 km no ciclo urbano. 
Un novo cargador de 
corrente alterna 

de 11 kW reduce o proceso de 
carga a 2 horas e 39 minutos, 
de conectarse á toma de co-
rrente adecuada. Na versión 
Turbo E-Hybrid acelera ata 
100 km/h en 3,2 segundos e 

a l c a n z a 

unha velocidade máxima de 
315 km/h.

O prezo final do novo 
Panamera é de 125.102 €, 
así como 129.836 € para o 
Panamera 4 e 198.800 € para 
o Panamera Turbo E-Hybrid.

Maxus T90 EV, pick-up 100% eléctrico
Falamos do primeiro pick-

up 100% eléctrico dispoñible 
no noso país, conxugando na 
súa carrozaría o mellor dun 
vehículo de alta categoría 
coas vantaxes dun vehícu-
lo impulsado integramente 
por electricidade. Cunha ca-
pacidade de carga de 1.000 
quilos, convértese nunha 
ferramenta de traballo de 
primeiro nivel, sen esque-
cerse do confort para cinco 
ocupantes.

Dispón dun motor eléctri-
co que ofrece 130 kW (177cv) 
e un par motor de 310 Nm, 
co que pode alcanzar unha 

autonomía de 471 km en ci-
clo urbano e 377 km en ciclo 
combinado. Entre outros, 
conta cun sistema de asis-
tencia de arrinque en costa, 
control de descenso, sistema 
antibloqueo de freos, luces 
LED, luces automáticas ou 
sensor de chuvia. Ten a eti-
queta Zero da DXT, o que lle 
proporciona total liberdade 
de circulación nas cidades 
con Zonas de Baixas Emisións 
(ZBE), todas aquelas que su-
peren os 50.000 habitantes. 
Xa se atopa dispoñible en 
toda a rede Maxus de con-
cesionarios dende 39.915 €.

Toyota GR Sport, agora no RAV4
Dende hai case 30 anos o 

Toyota RAV4 situouse sem-
pre á vangarda do mercado. 
O seu nacemento signifi-
cou a creación do concepto 
dos todocamiños recreati-
vos, versátiles e sinxelos de 
conducir. Xa consolidado 
como o todocamiño máis 
vendido en Europa, a his-
toria do RAV4 ofrece agora 
unha nova actualización co 
apelido GR Sport, que xa se 
aplicou con éxito a outros 
modelos da marca, como o 
Yaris ou o Corolla. Desta ma-
neira o RAV4 GR Sport con-
ta cuns acabados que non 
se limitan á modificación de 

elementos estéticos, senón 
que procuran ofrecer unha 
condución máis emocionan-
te. O obxectivo conseguiuse 
grazas a unha nova configu-
ración da suspensión, tanto 
dianteira como traseira, mo-
dificada de tal maneira que 
aumenta a rixidez e a redu-
ción da altura.

Mentres, os cambios esté-
ticos que ofrece o acabado 
GR Sport son as exclusivas ro-
das de 19”, así como un novo 
deseño da grella dianteira e 
do parachoques traseiro.

Está dispoñible na Rede 
Oficial de Concesionarios de 
Toyota dende 54.250 €.

Gran variedad en Desayunos
y Platos Combinados

Montero Ríos, 39
Santiago de Compostela

✆ 981 593 636

Axenda Axenda SprintSprint

¡TENEMOS EL BOCADILLO QUE TE GUSTA!

Bocadillos
Sandwich

Hamburguesas
y Pollos Asados

Rosalía de Castro, 23 | Esquina Montero Ríos | ✆ 981 590 538

Novo Concesionario 

Unha opción ecolóxica

Seat León e-Hybrid

■ XURXO SOBRINO | TexTo
■ UXÍA QUEIRUGA| FoTos

Un modelo que lle deu, e 
segue dando, grandes ale-
grías a Seat é o León. Un 
coche que ofrece distintas 
motorizacións e acabados 
e que segue sendo atrac-
tivo. Ademais ofrece unha 
oferta comercial adaptada 
á demanda actual do seg-
mento. Ofrécese cos dous 
acabados historicamente 
máis demandados do mo-
delo (Style e FR).

A actualización da oferta 
de acabados e motores do 
compacto de Seat fai que 
o León continúe sendo un 
automóbil moi competiti-
vo. Este modelo axústase 
así ás demandas do merca-
do, e potencia a oferta de 
motores de 130 cabalos de 

crecente demanda, que re-
presentan a metade das ma-
triculacións do segmento, 
ademais de ofrecer outras 
motorizacións moi intere-
santes como a deste enchu-
fable que probamos.

A bordo do León e-Hybrid 
nada cambia con respecto 
ao outro León en termos 
de habitabilidade e presen-
tación. A calidade percibi-
da interior é realmente moi 
boa. Os plásticos teñen a fir-
meza e a dureza correcta.

O cadro de instrumentos 
dixital pódese personalizar, 
aínda que algunhas interfa-
ces son máis orixinais que 
realmente lexibles. A pan-
talla táctil de dez polgadas 
con páxinas de inicio perso-
nalizables inclúe algunhas 
pantallas con funcións es-
pecíficas ao híbrido, como 

a xestión da batería, as esta-
tísticas de consumo de ba-
tería e os fluxos de enerxía.

A habitabilidade é unha 
das mellores da categoría, 
especialmente para os pa-
saxeiros traseiros. O espazo 
para as pernas dos pasaxei-
ros traseiros é un dos puntos 

fortes deste coche, grazas a 
unha xenerosa distancia en-
tre eixos.

e-Hybrid

O noso vehículo de probas 
(León e-Hybrid) tense que 
conformar con 270 litros de 
capacidade de carga. O ma-
leteiro esta algo penalizado, 
pois non hai un dobre fon-
do onde gardar os cables de 
carga. E non son pequenos. 
Sempre nos queda a opción 
para ampliar o espazo de 
carga de abater os asentos 
traseiros.

Baseado na plataforma 
MQB Evo, como o Audi A3 
40 TFSie, o León e-Hybrid 
equipa un motor de catro 

cilindros 1.4 litros turbo de 
150cv e un motor eléctrico 
de 115cv para unha potencia 
total de 204 cabalos e un par 
motor máximo de 350 Nm.

O sistema vai asociado ex-
clusivamente a un cambio 
automático DSG de seis re-
lacións e a unha batería de 
ións de litio cunha capaci-
dade bruta de 13 kWh (10,4 
kWh útiles).

Motorizacións do León

O León ofrécese con ata 
cinco tipos diferentes de 
propulsores, con etiquetas 
ECO e CERO emisións, e es-
tán dispoñibles en ambos os 
tipos de carrocerías, 5 por-
tas e familiar Sportstourer. 

Esta oferta tecnolóxica, 
unida á tendencia actual 
do mercado neste segmen-
to de vehículo, que cada vez 
demanda máis a electrifica-
ción, xa sexa coas versións 
microhíbridas ou híbri-
das enchufables, fan que o 
axuste que recibe a oferta 
do León cobre aínda máis 
sentido.

Está dispoñible coas se-
guintes tecnoloxías: híbri-
do enchufable, co e-Hybrid 
de 204cv e cambio DSG; mi-
crohíbrido con sistema de 
48 volts no motor e TSI de 
110cv DSG; gasolina TSI de 
110 e 130cv con caixas ma-
nuais; en diésel, TDI de 115 
e 150cv con caixas manuais 
e tamén a posibilidade do 

 O e-Hybrid 
equipa un motor de 
combustión (150cv) 
e un eléctrico 
(115cv) para unha 
potencia total de 
204cv

 18



cambio DSG na versión máis 
potente; e gas natural com-
primido co motor TGI de 
130cv, con cambio DSG.

Equipamento

O León simplificou a súa 
oferta de acabados en fa-
vor dos máis demandados: 
Style e FR; que representa-
ban o 85% da demanda do 
modelo. Ambos os acaba-

dos incorporan un comple-
to equipamento de serie.

O acabado Style destaca 
por incluír de serie sistemas 
de seguridade como os faros 
EcoLED, o asistente de saída 
involuntaria de carril (Lane 
Assist), o asistente de freada 
automática de urxencia con 
detección de peóns e ciclis-
tas (Front Assist), o control de 
velocidade de cruceiro, o sis-
tema de chamada de emer-
xencia (eCall), o detector de 
fatiga, ou os sete airbags 

—onde destaca o central 
dianteiro—. En termos de 
confort e conectividade su-
bliñar o sistema Full Link sen 
cables (Android Auto e Apple 
CarPlay), o cargador sen ca-
bles para o teléfono, a pan-
talla de infoentretemento de 
8,25 polgadas, o sistema Seat 
Connect —que permite rea-
lizar xestións do vehículo en 
remoto dende o teléfono—, 
o volante multifunción de-
portivo en coiro ou o clima-
tizador, entre outros moitos. 
Pola súa banda, están dispo-
ñibles os paquetes Style “XL”, 
que engaden por só 250 € o 
asistente de aparcamento 
automático (Park Assist), o ca-
dro de instrumentos Digital 

Cockpit (de 
serie en versións de GNC), 
ou o climatizador de tres zo-
nas, entre outros elementos.

O acabado FR reforza 
aínda máis o seu alto nivel 
de equipamento de serie. 
Destacan, entre outros moi-
tos elementos que se su-
man aos do acabado Style, 
os faros Full LED con luz tra-
seira infinita, control de cha-
sis adaptativo —que regula 
a firmeza dos amortecedo-
res—, o selector de modos 
de condución Seat Drive 
Profile, a pantalla de infoen-
tretemento de 10 polgadas, 
ou o climatizador de tres 

zonas. Pola súa banda, hai 
dous paquetes dispoñibles. 
O FR “XL” destaca por enga-
dir, por só 200 €, elementos 
como o Park Assist, a cámara 
de visión traseira, o control 
de cruceiro adaptativo (ACC) 
e preditivo, o.+ asistente de 
luces automáticas, o recoñe-
cemento de sinais de tráfico, 
o detector de ángulo mor-
to, o sistema de alerta de trá-
fico posterior ou o sistema 
de advertencia de apertu-
ra de portas aos pasaxeiros 
—que advirte cando detec-
ta a proximidade dun vehí-
culo e se dispoñen a saír—. 

O seguinte nivel cóbreo o 
FR “XXL”, por 410 €, que, ao 
equipamento anterior, enga-
de o asistente de atascos e o 
asistente de urxencia.

Sen dúbida, ambos os ni-
veis de acabados de serie 
dispoñibles no León, xunto 
cos paquetes opcionais ou a 
listaxe de elementos opcio-
nais independentes, permi-
ten facer deste automóbil un 
modelo altamente competi-
tivo no seu segmento.

Conclusións

O León e-Hybrid proba-
blemente sexa un dos com-
pactos híbridos enchufables 
máis interesantes do merca-
do neste momento. Ofrece 
unha autonomía eléctri-
ca suficiente para afrontar 
os desprazamentos cotiáns 
sen que o motor de com-
bustión entre en xogo, a súa 
dinámica é agradable, o seu 
interior é suficientemente 
práctico, está ben equipado 
e, o máis importante, conta 
co distintivo ambiental Cero 
Emisións. O prezo tamén é 
unha das súas mellores ba-
zas (29.000 € con axudas). A 
súa capacidade de maleteiro 
é o único punto que ten en 
contra. Un modelo moi acor-
de ás esixencias da mobilida-
de actual.

Esta versión híbrida en-
chufable sempre leva o aca-
bado FR, o que significa un 
bo nivel de equipamento e 
unha tecnoloxía de última 
xeración.

A posición de condución é excelen-
te, e a ergonomía sería perfecta se non 
fose por que a maioría de controis es-
tán na pantalla táctil. Polo menos, os 
máis usuais tamén se poden contro-
lar a través do volante multifunción.

Ao volante, falamos dun vehículo 
cómodo e equilibrado, sen grandes 
pretensións deportivas, pero aínda 
así, cun dos mellores chasis da súa ca-
tegoría e unhas prestacións bastante 
razoables. Unha das virtudes do León 
enchufable (o noso modelo de probas) 
son os consumos. Se o utilizamos en 

modo eléctrico o máximo posible, 
como poden ser os nosos despraza-
mentos urbanos, tardaremos moito 
tempo en pasar por unha gasolineira.

Por outra banda, a suspensión filtra 
as irregularidades do asfalto, á vez que 
domina correctamente os movemen-
tos da carrocería, a dirección é preci-
sa e o cambio funciona suave, como 
corresponde ao DSG do grupo VW. Un 
cambio de seis marchas moi rápido, 
que funciona realmente ben. A respos-
ta do propulsor é contundente, cando 
así se lle esixe.

Para facer habitualmente traxec-
tos curtos por cidade, este modelo, sen 
dúbida, merece a pena porque pode-
mos ir todo o tempo en modo eléctri-
co. Podemos facer uns 65 quilómetros 
coa batería a full. A batería está lista 
en 3 horas e 40 minutos enchufada a 
un cargador de parede de 3,6 kW, ou 
en menos de seis horas nun cargador 
doméstico de 2,3 kW.

A
RRIN
CAMOS !

 Ofrece 
unha autonomía 
eléctrica suficiente 
para afrontar os 
desprazamentos 
cotiáns

 O León 
e-Hybrid é un 
vehículo cómodo e 
equilibrado

Agasallos de Nadal con selo racing
As propostas das marcas son moi diversas

■ UXÍA QUEIRUGA | TexTo
■ SPRINT MOTOR | FoTos

Unha das nosas preocu-
pacións na época de Nadal 

é acertar co agasallo axei-
tado para os nosos seres 
queridos. Algo que ás ve-
ces vólvese moi complica-
do e nos fai darlle voltas de 

máis á cabeza. Son moitas 
as marcas de automóbiles e 
motos que nos ofrecen dis-
tintos artigos que poden 
ser unha boa idea. Nestas 

páxinas intentamos facili-
tarvos este labor de Nadal 
con unha mostra do que nos 
ofrecen diversas marcas do 
motor. Sorte!

Opel ofrécenos 
este gorro Corsa 
por 21,90 €. O ma-
terial prelavado da 
coroa proporciona 
un tacto suave cun 
aspecto usado. A 
coroa desestrutu-
rada e a á crean un 
aspecto informal e 

ofrecen unha protección adicional contra o vento e 
a intemperie.

Material: 50 % algodón reciclado, 50 % algodón.

Un mug sempre é 
útil, tanto no traballo 
como no fogar. Fiat 
proponnos este sim-
pático mug co logoti-
po “500” por 30,22 €.

Porsche suxire este 
Cronógrafo deportivo de 
carbono composite con 
tres totalizadores, indi-
cador con data e función 
de cronómetro integrada. 
Un agasallo premium que 
ten un prezo de 610 €.

O Audi electric kick scooter powered by Egret, 
deseñado para os usuarios que buscan unha op-
ción deportiva entre os patinetes eléctricos, pode 
ser o vehículo ideal para os que apostan pola nova 
mobilidade.

Cunha autonomía de ata 80 quilómetros, freos hi-
dráulicos de disco, pneumáticos con cámara de aire 
e pantalla LED en cor, o e-scooter pode cualificarse 
de premium. Prezo 2.075 €.

A bolsa Citroën 
Weekend, do mesmo 
xeito que toda a colec-
ción de equipaxe con 
monograma da firma 
francesa, foi deseña-
da para converterse no 
complemento ideal das 
escapadas á natureza. 

Este bolso de viaxe de cor azul, forro amarelo e o re-
coñecible monograma dos chevróns como protago-
nista, proponse como unha opción vintage pero coas 
funcionalidades máis modernas.

PVP: 33,60 €.

Acerbis presén-
tanos a chaque-
ta CE X-Rover. 
Conta cun acol-
chado térmi-
co desmontable 
de cen gramos e 
unha membrana 
impermeable e 
transpirable, ta-
mén desmonta-
ble, que se pode 
levar por sepa-
rado ou sobre a 
chaqueta en caso 
de chuvia.

En canto á ven-
tilación, a peza conta cun práctico sistema de ven-
tilación no peito, as mangas e as costas, que pode 
abrirse facilmente mediante as clásicas cremalleiras. 
Naturalmente, non falta unha cremalleira de cone-
xión cos pantalóns.

Dispoñible en tres cores: Gris/Vermello, Negro e 
Verde/Laranxa. Prezo: 349,95 €.

Tesla dá un toque de orixinalidade con este xogo 
de dous vasos con soporte. Para saborear o que se 
nos ocorra cun xogo de vasos de edición limitada. 
Inspirados na silueta exclusiva da botella de tequila 
de Tesla, cada vaso está deseñado con contornas an-
gulares e co logotipo dá marca gravado, nun soporte 
de metal a xogo. Prezo: 70 €.

Sentirnos como 
un campión é fá-
cil coa gorra ofi-
cial do podio do 
AG2R Citroën 
Team, a mesma que usan os corredores do equipo 
de ciclismo patrocinado pola firma francesa para subir 
ao caixón. Está equipada cunha viseira plana e unha 
fibela de axuste na parte traseira, para adaptala ao diá-
metro da cabeza. Feita en algodón 100%. Prezo: 40 €.

O fabricante de coches deportivos Porsche propon-
nos a carteira Essential por un prezo de 111 €. Unha 
carteira de coiro negro de gran calidade co escudo 
de Porsche metálico para home.

O catálogo de Cupra Collection actualizouse cun-
ha nova liña de moda urbana inspirada no ADN da 
marca como este suadoiro con carrapucha (unisex), 
que vale 65 €.

Un termo sempre é 
útil, tanto no traballo 
como no ximnasio. Alfa 
Romeo preséntanos un 
de aceiro inoxidable 316 
en negro mate, con pul-
sador con detalle ver-
mello, logo Alfa Romeo 
branco na fronte e fun-
da de silicona 3D negra 
e vermella co logo gra-
vado, por un prezo de 
60,50 €.

Un deta-
lle orixinal son 
os xemelgos 
que nos pro-
pón Fiat para 
os amantes da 
marca. O prezo 
recomendado 
para este complemento do noso vestiario, que nos 
dará un toque diferenciador, é de 19,40 €.

O pádel é un depor-
te que ademais de estar 
de actualidade se pode 
practicar todo o ano 
sen depender das con-
dicións climáticas gra-
zas ás pistas cubertas. 
Cupra ofrécenos esta 
pa de pádel Bela V2–
Wilson-Cupra por 320 €.

A pa conta co logoti-
po de Cupra na cara, a 
textura Arrow-Grip para 
mellorar os efectos e a 
escuma EVA suave para 
unha combinación de 
comodidade e potencia lixeira ao contacto.

Marcando a diferenza

BMW Definition CE 04

■ XOSE ARUFE | TexTo
■ UXÍA QUEIRUGA | FoTograFía
www.moTospruebas.com
motos@motospruebas.com

Os políticos esforzáron-
se unha chea para asustar 
e enfadar á xente anuncian-
do a prohibición da ven-
da de vehículos con motor 
de combustión interna en 
2025. Máis tarde fixérono 
para 2035 e, como a realida-
de búrlase de tal anuncios, 
as datas iranse afastando 
cada vez máis. Todo este 
absurdo que acompaña á 
violenta "promoción" dos ve-
hículos eléctricos en Europa 
e Estados Unidos, provocou 
unha reacción das persoas 
que actualmente non cum-
pren os criterios obxectivos 
para a súa compra, creando 
un rumbo negativo cara a 
eles.

Isto é totalmente inxusto, 
porque os vehículos eléctri-
cos poden mellorar enorme-
mente a calidade de vida nos 
centros urbanos. Ao mesmo 
tempo, algúns deles teñen 
o potencial de ofrecer un 
pracer de condución mes-
mo superior ao dos vehícu-
los convencionais. Basta un 
día de contacto coa BMW 
CE 04 para que calquera 
comprenda que os bandos 
"partidarios" e "inimigos" da 
chamada "electromobilida-
de" e as súas disputas ideo-
lóxicas non teñen ningún 
valor real.

Categorías

Certamente, un vehículo 
eléctrico non é para todo o 
mundo, pero para moitos é 
unha excelente opción fron-
te aos vehículos conven-
cionais con motor térmico. 
Para empezar, as catego-
rías de vehículos eléctricos 
de dúas rodas que existen 

actualmente no mercado 
son tres.

A primeira e máis estendi-
da comercialmente son, por 
suposto, os scooters baratos 
con baterías pequenas, al-
gúns mesmo teñen baterías 
convencionais de chumbo-
acedo, a maioría deles te-
ñen unha curta esperanza 
de vida e tras un curto pe-
ríodo de uso acaban tirados 
nun almacén ou nun taller 
de motos.

A segunda categoría son 
os scooters pequenos de 
marca, case o dobre de pre-
zo que os anteriores, pero 
con baterías e motores eléc-
tricos de calidade. A maio-
ría teñen baterías extraíbles 
que se poden cargar en casa 
ou na oficina, o que facilita o 
seu uso a quen non ten ac-
ceso a un garaxe con un car-
gador. A súa autonomía real 
é de entre 50 e 80 quilóme-
tros. Son unha opción ideal 
para quen percorre a diario 
distancias curtas dentro do 
seu termo municipal.

A terceira e última cate-
goría son os scooters e mo-
tocicletas de coñecidos e 
grandes fabricantes como 
BMW, Harley Davidson e 
empresas especializa-
das na produción de 
vehículos eléctricos 
de dúas rodas como 
Zero Motorcycles ou 
Energica. Esta cate-
goría non só con-
ta con vehículos 
eléctricos para ir 
do punto A o B, 
senón con plata-
formas tecnoló-
xicas completas. 
Proveñen de xen-
te que sabe apro-
veitar ao máximo 
as posibilida-
des que ofrece a 
moderna tecno-
loxía de motores 

eléctricos, ofrecendo unha 
experiencia de condución 
única. A esta última catego-
ría pertence o CE 04.

Urbanitas

A marca alemá presentou 
oficialmente o novo scooter 
eléctrico CE 04, un nexo de 
unión entre o mundo ana-
lóxico e o dixital do usua-
rio, a BMW Definition CE 04 
é un medio de transporte e 
un medio de comunicación 
ao mesmo tempo, pensada 
para os habitantes das cida-
des que se desprazan a dia-
rio ao traballo e viceversa. 
Co seu sistema de pro-
pulsión eléctrica, o seu 
deseño rompedor e 
as súas innovado-
ras solucións de 
conectividade, 
pretende re-
definir a 
nova ca-

tegoría dos scooters 
modernos.

BMW anuncia que o mo-
delo acelera de parado a 50 
km/h en 2,6” e a velocidade 
máxima é de 130 km/h en 
calquera das súas dúas ver-
sións. Este scooter ten unha 
autonomía de 130 km e é a 
proposta máis vantaxosa de 
BMW para os desprazamen-
tos urbanos.

En confort e se-
g u r i d a d e 
a p o s t a 
pola 

tecnoloxía de efica-
cia demostrada de BMW 
Motorrad. ABS, ASC e o sis-
tema de chamada de urxen-
cia intelixente (ECALL) de 
serie, DTC e ABS Prol, dis-
poñibles de forma opcional.

Ademais, as variantes de 
asento dispoñibles con res-
paldo acolchado integrado 
e calefacción, así como a 
marcha atrás auxiliar eléc-
trica, achegan confort na 
gran cidade. E co sistema 
Arrinque Confort, comeza 
a integración perfecta des-
te scooter na mobilidade 
diaria, só hai que montarse, 
acelerar e gozar.

Confort e tecnoloxía

O deseño do CE 04 baséa-
se nunha batería plana de 
acumulación de enerxía si-
tuada na parte inferior e a 
cadea cinemática compac-
ta. As solucións de deseño 
creativas brindan un novo 
aspecto.

Exemplo diso son o com-
partimento despregable 
lateral ou o asento flotan-
te. Outra das vantaxes é a 
profundidade do centro 
de gravidade, para un ma-
nexo sinxelísimo, un dina-

mismo sorprendente 
e un goce atempo-
ral. Tamén no dese-
ño, as innovacións 

adáptanse de forma 

impecable ao resto. As 
superficies minimalistas, 
harmoniosas e amplas ca-
racterizan ao deseño glo-
bal. A parte frontal rompe o 
conxunto de maneira fasci-
nante, mentres que a parte 
traseira revela pezas típicas 
das motos convencionais.

O compartimento lateral 
da CE 04 pode albergar un 
casco e é accesible dende o 
lateral, podéndose utilizar 
incluso cando o piloto está 
sobre o asento.

Non podía faltar no mo-
delo unha pantalla sacada 
directamente do mundo 
automobilístico bávaro, 
grazas ao sistema BMW 
Motorrad Connectivity e a 
BMW Motorrad Connected 
App, a CE 04 conéctase de 
forma impecable. A panta-
lla TFT de 10,25" con opción 
de pantalla dividida é a in-
terface que une a realidade 
dixital coa analóxica. Xa se 
trate dos datos de poten-
cia, a autonomía, o tem-
po de carga ou a túa lista 
de reprodución favorita, o 
próximo destino ou unha 
conversación telefónica, a 
mobilidade e a comunica-
ción fusiónanse.

O móbil gárdase no 
compartimento ventilado 
e impermeable, e cárgase 
grazas á conexión USB-C.

Ten unha excelente prac-
ticidade, con moito espazo 

de almacenamento e inter-
mitentes autocancelables, 
iluminación Full LED con 
temporizador e moito máis. 
O control de tracción e toda 
a electrónica de seguridade 
activa funcionan de forma 
brillante, onde co cero lag 
de resposta aos comandos 
da unidade central de xes-
tión que presentan os mo-
tores eléctricos, chegan ao 
momento de superar ás su-
perbikes modernas.

Características técnicas

Da freada encárganse 
dous discos dianteiros de 
265 mm con pinzas radiais 
de catro pistóns e un disco 
traseiro do mesmo diáme-
tro e pinza flotante con la-
tiguillos de alta presión e 
o uso da unidade ABS 9.3 
de Bosch. As rodas son de 
quince polgadas con lamias 
de 3,5 diante e 4,5 detrás e 
pneumáticos de 120/70 e 
160/60 que se adaptan per-
fectamente á xeometría e ao 
peso total do modelo.

A nivel de confort xeral as 
cousas están na media e o 
percorrido das suspensións, 
110 mm diante e 95 detrás, é 
adecuado para todo tipo de 
fochancas e irregularidades; 
para o meu gusto esta xenial 
con esta dureza.

O motor eléctrico ten 
unha potencia continua de 
20cv, cunha potencia máxi-
ma instantánea de 42cv, e 
está montado no chasis (en-
tre a batería e a roda trasei-
ra) para lograr unha mellor 

distribución do peso e 
un comportamento de con-
dución máis cualitativo.

O motor está alimentado 
por unha batería de ións de 
litio cunha capacidade de 
8,9 kWh. Unha carga com-
pleta tarda unha hora e co-
renta minutos, utilizando o 
cargador rápido de 6,9 kW 
dispoñible como equipa-
mento extras, mentres que 
unha carga do 20% ao 80% 
tarda só 45 minutos. O CE 
04 está equipado con axu-
das electrónicas como ASC, 
Control de Tracción, e vén 
con 3 mapas de potencia. 
O mapa dinámico tamén 
está dispoñible como equi-
pamento extras, permitin-
do unha aceleración máis 
potente.

Conta cun sistema de re-
frixeración por fluídos, e 
durante esta proba non se 
produciu ningún sobreque-
cemento nin baixada de 
rendemento. Esta é a princi-
pal diferenza entre os scoo-
ters eléctricos de gama alta 
e os máis baratos refrixera-
dos por aire, solucionando o 
problema que estes últimos 
teñen en longas horas de 
condución na estrada aber-
ta a altas velocidades.

Como todos os scooters 
que levan baterías incor-
poradas, o CE 04 ten cer-
tos requisitos específicos 
por parte do seu propieta-
rio para que este teña unha 
simbiose perfecta con el. O 
máis importante de todo é 
a posibilidade de dispoñer 
dun punto de carga, xa sexa 
no lugar onde o deixa pola 
noite ou no seu lugar de tra-
ballo, neste caso a simbiose 
co CE 04 é dez veces mellor 
que a que proporciona un 
Mega Scooter Premium con-
vencional. Cunha autonomía 
teórica de ata 130 km, a real 
para centros urbanos oscila 
entre 110/120 e na estrada 
aberta entre 80/90, máis que 
suficiente para quen vive en 
megaurbes como Madrid, 
Barcelona, Valencia... Máis 
doado para quen vive en 
cidades pequenas, onde as 
distancias adoitan ser máis 
curtas.

Os traxectos diarios, como 
ir e volver de casa ao traba-
llo, non adoitan superar os 
45 km. Nestas condicións, 
unha carga de 2,5 horas ao 
día é suficiente para estar 
listo para o uso diario; utili-
zando unicamente o enchu-
fe convencional, que require 
4,20 horas para unha carga 
completa. No caso do carga-
dor rápido, este tempo redú-
cese a 40/50 minutos.

Por último, pero moi im-
portante, o centro da cidade 
mantense limpa de porca-
lladas de escape e emisións 
acústicas.

Arrincamos!

O CE 04 é agradable no 
tráfico urbano, ofrécenos a 
posibilidade de adiantarse 
a todos en canto o semáfo-
ro se pon en verde coa sen-
sación de que conducimos 
un vehículo da Guerra das 
Galaxias.

É tan rechamante que 
atrae as miradas de persoas 
de todas as idades. Dende 
nenos de apenas dez anos 
ata avós de máis de 80 ache-
garanse para establecer con-
versación. BMW clasifícao 
na categoría de scooters de 
gama media equivalente aos 
scooters de 350/400cc. Con 
todo, a súa aceleración de 0 
a 50 km/h é de só 2,6”, o que 
a sitúa á altura dos deporti-
vos megascooters bicilíndri-
cos de 500/600cc. O mesmo 
ocorre coas súas dimensións.

A espera nos semáforos 
non vai acompañada das 

 A CE 04 
ten un tacto firme 
e deportivo que 
favorece as ordes 
do piloto

pernas do piloto cocéndo-
se, xa que non hai nada desa 
calor que emiten os motores 
convencionais.

A CE 04 ten un tacto fir-
me e deportivo, que favore-
ce as reaccións inmediatas 
ás ordes do piloto. O carác-
ter directo do acelerador, así 
como a potencia da freada, 
contribúen especialmen-
te a este tacto deportivo. O 

equipamento de serie ten 
tres modos -Eco, Rain, Road- 
con outro Dynamic como ex-
tra. As diferenzas en cada un 
deles están na resposta do 
acelerador, o diferente nivel 
de freada do motor que fai 
unha recuperación de ener-
xía ás baterías e a xestión do 
consumo.

Poida que sexa grande, 
looongo e pesado, pero a súa 
coidada distribución do peso 
e a impecable ergonomía do 
posto de condución fan que 
pareza moito máis lixeiro do 
que parece. Ademais, o seu 
peso nunca será un proble-
ma nas manobras in situ, xa 
que dispón de marcha atrás 
e converte o ir e vir nun pro-
ceso que non require esforzo 
físico por parte do condutor 
ao ter un asento tan baixo. 
Desta forma, o CE 04 de 231 
kg resulta máis lixeiro que un 
scooter de 125 cc.

O modo Eco ten unha frea-
da do motor moi forte, tanto 
que os freos non interveñen 
en absoluto cando se reduce 

a velocidade para parar no 
semáforo. En Rain tanto o 
par motor como o freo mo-
tor, e por suposto a recarga, 
son menos pronunciados.

O Road é máis directo e 
mostra unha aceleración de 
vertixe, a velocidade máxi-
ma está limitada electronica-
mente a 130 km/h, co único 
obxectivo de protexer a ba-
tería do sobrequecemento.

En condución rápida o 
comportamento é exce-
lente. Mentres o firme non 
teña fochancas vira como 
un tren sobre raís. A estabi-
lidade está garantida grazas 
á enorme distancia entre 
eixos (1.675 mm), á que ta-
mén contribúe a correcta 
distribución do peso. Este úl-
timo está situado moi baixo, 
preto da altura dos eixos das 
rodas. Onde a longa distan-
cia entre eixos frouxea é no 
cambio rápido de traxecto-
ria e na concentración do 
peso tan baixo na manobra-
bilidade a altas velocidades. 
Ademais, se se atopa unha 
anomalía no xiro co scoo-
ter inclinado, hai unha forte 
tendencia a que a trazada se 
abra bruscamente.

BMW tamén tivo en con-
ta a categoría do permiso 
A1, xa que existe unha ver-
sión para este carné ou para 
aqueles que se acollan á le-
xislación e teñan carné de 
coche, con 35cv e baterías 
que dan unha autonomía de 
ata 100 km. Si, scooter para a 
categoría A1 con 35cv, en lu-
gar dos 15 que é o límite para 
os motores convencionais.

Este scooter está dispo-
ñible en catro cores: Azul 
imperial, Blanco Luminoso, 
Blanco Definition e Gris 
Magallanes. O seu prezo é de 

12.050 € máis gastos de 
matriculación (250 €).

Agradecementos ao im-
presionante concesionario 
madrileño Caetano Cuzco 
BMW Motorrad Viveiro, 
que me cederon esta fantás-
tica moto para a proba.

Comentar tamén que as 
pezas de GAP son xeniais 
para ir en moto, sobre todo 
os pantalóns con tecnoloxía 

Gapflex, que ademais de 
ser moi chulos e resistentes, 
soportan a chuvia perfecta-
mente, comodísimos para 
todos os días. Desconto es-
pecial accedendo á páxina: 
www.gap.es

Código Desconto: 

MOTOSPRUEBAS5

• TIPO DE CARNÉ: A, A1, A2, B
• PRAZAS: 2
• POTENCIA MOTOR: 42cv
• PAR MÁXIMO: 62 Nm a 4.000 rpm
• BATERÍA: 8kWh
• TRANSMISIÓN SECUNDARIA: 

correa dentada
• TIPO DE CHASIS: multitubular 

en aceiro con motor autoportante
• SUSPENSIÓN DIANTEIRA: 

convencional
• PERCORRIDO: 110 mm
• SUSPENSIÓN TRASEIRA: 

basculante monobrazo 
(un amortecedor)

• PERCORRIDO 92 mm
• FREO DIANTEIRO: 2 

discos (265 mm)
• FREO TRASEIRO: disco (265 mm)
• RODA DIANTEIRA: 15" 

(aluminio fundido)
• RODA TRASEIRA: 15" 

(aluminio fundido)
• LONXITUDE: 2.285 mm
• ANCHO: 855 mm
• ALTURA: 150 mm
• DISTANCIA ENTRE 

EIXOS: 1.675 mm
• ALTURA DE ASENTO: 780 mm
• PESO EN SECO: 231 kg

• VELOCIDADE MÁX.: 120 km/h
• ACELERACIÓN: 0-50 km/h en 3”
EQUIPAMENTO
• Oco baixo o asento (Un 

casco integral)
• Guanteira con chave
• Arrinque eléctrico
• Sistema keyless
• Warning
• Toma de corrente 12 volts
• Toma de corrente USB
• Puños calefactables (opcional)
• Asento calefactable (opcional)
• Regulación de maneta de freo
• Pata de cabra
• Maletas (opcional)
• Marcha atrás
• Amortecedor regulable
• Instrumentación
• TFT
• Contarrevolucións
• Reloxo
• Ordenador de a bordo
• Temperatura ambiente
• Conectividade smartphones
• Bluetooth
• Aplicación smartphones
• Navegador
• Electrónica
• Acelerador electrónico
• Control de tracción
• Modos de motor
• Chamada de urxencia E-CALL
• Iluminación full-LED
• Luz DRL
• Luces adaptativas (opcional)
• Intermitentes autocancelables

MANTEMENTO
Revisións de mantemento 
recomendadas:
1ª 1.000 km
2ª 5.000 km ou un ano
Seguintes: cada 5.000 km ou un ano

Prezo aproximado de 
cada revisión: 150 €
Cambio de pneumáticos: 
cada 12.000 km
Prezo aproximado: 270 €
É posible, que os períodos de 
mantemento que recomendo 
nesta sección, non coincidan cos 
recomendados pola marca en 
moitas ocasións. Considero que 
son os ideais para manter a túa 
moto en perfectas condicións.

 A súa 
aceleración de 0 
a 50 km/h é de só 
2,6”

Skoda é unha das catro 
empresas de automóbi-
les máis antigas do mun-
do, xunto a Renault, Land 
Rover e Mercedes. Nada en 
1890 como fabricante de bi-
cicletas na actual República 
Checa (no aínda existen-
te Imperio austro-húngaro) 
foi capaz de sobrevivir ata a 
actualidade vendo pasar un 
millón de historias de mobi-
lidade dende o interior das 
súas factorías. Da Primeira 
Guerra mundial á ocupación 
nazi, das revolucións socia-
listas á caída das economías 
planificadas... Dende 1991 
converteuse nunha empre-
sa do Grupo Volkswagen, 

transformándose nunha 
metáfora automobilística 
da nova redistribución de 
poder na vella Europa.

Nesta historia que atra-
vesa xa tres séculos, hoxe 
detémonos a falar dun dos 
vehículos máis interesantes 
do outro lado da Cortina de 
Ferro que dividía Europa oc-
cidental da Europa oriental 
nos tempos da Guerra Fría (o 
Muro de Berlín construíuse 

no ano 1961). O Skoda 1203 
ten significados moi seme-
llantes na historia industrial 
da Unión Soviética aos que a 
furgoneta T1 de Volkswagen 
tivo na normalización da mo-
bilidade de masas en Europa 
occidental.

Homenaxe á 
practicidade a través do 
tempo

Presentada oficialmente 
en 1968, hai 55 anos, o Skoda 
1203 converteuse nunha 
icona da mobilidade soviéti-
ca e da paisaxe dos países de 
Europa do Leste. Foi capaz 
de permanecer no tempo 
manténdose en produción 
ata 2017. Durante todo este 
tempo, producíronse preto 

de 160.000 unidades de to-
das as súas variantes. A súa 
principal característica foi a 
capacidade de reinvención 
dos seus usos. Foi de vehí-
culo comercial, a autobús e 
tamén ambulancia, camión 
e mesmo coche fúnebre. 
Foron 55 anos navegando as 
estradas europeas, deixando 
pegada desde a súa practici-
dade, tan fortemente vincu-
lada as súas orixes.

Cunha capacidade de car-
ga de 750 quilógramos e 
espazo para ata 5,2 metros 
cúbicos de carga, o Skoda 
1203 presentouse ao públi-
co por primeira vez o cator-
ce de setembro de 1968 e a 
súa produción en serie co-
mezou na planta de Skoda 
en Vrchlabí o vinte de nov-
embro de 1969. Grazas á súa 
lonxevidade e ás innumera-
bles versións da súa caracte-
rística carrozaría con cabina, 
o Skoda 1203 foi un vehícu-
lo moi presente na vida cotiá 
dos cidadáns checoslovacos, 
facéndose moi popular falar 
do vehículo como a furgo-
neta que os levaba do berce 
(versión ambulancia) á tum-
ba (variante coche fúnebre).

O nacemento dunha 
icona

A historia do Skoda 1203 
arrinca na primavera de 
1956, cando os dirixen-
tes da compañía impulsa-
ron o desenvolvemento da 

Skoda 1203, para ir do berce á tumba
A multiusos doutro lado do Muro de Berlín

 Skoda 
reconverteu 
rapidamente o 
1203 en minibús e 
outras variantes

carrozaría dun só espazo que 
sería o corazón das mil po-
sibilidades do 1203. O seu 
deseño prescindía do tradi-
cional bastidor de chasis e 
de compartimento separa-
do para o motor, que prexu-
dicaban o aproveitamento 
do espazo interior. O resul-
tado abriu as portas dun ve-
hículo extraordinariamente 
espazoso e lixeiro. Cunhas 
formas biónicas, redondea-
das, de elegancia atemporal 
e abundante acristalamento, 
o primeiro modelo coa inno-
vadora carrozaría saíu á es-
trada en setembro de 1956 
baixo o modelo Skoda 1202.

Deste tránsito, a primei-
ra furgoneta 1203 chegaría 
aos clientes no 1969, como 
furgón de 1.170 quilogra-
mos e unhas dimensións 
exteriores de 4.520 × 1.800 
× 1.900 mm, unha veloci-
dade máxima de 90 km/h, 
consumindo once litros de 
gasolina cada cen quilóme-
tros a 60 km/h constantes. 
Dende aquela o Skoda 1203 
foi sometido a unha conti-
nua modernización tan-
to nos seus usos como nas 
súas características técnicas.

Camión, ambulancia e 
coche fúnebre

Skoda transformou rapi-
damente o 1203 en minibús, 
ao que seguiron distintas 
variantes, dende camións 
de plataforma plana ata 
ambulancias e coches fú-
nebres. Tamén se fabricaron 
algunhas unidades dunha 
variante de camión de pla-
taforma estendida, que o 
equipo de fábrica utilizou 
por exemplo para trans-
portar coches de carreiras. 
Nas estradas dos países do 
bloque do Leste, os princi-
pais competidores do Skoda 

1203 foron o Barkas B 1000 
de Alemaña do Leste ou os 
polacos Žuk e Nysa, propul-
sados por rudimentarios 
motores de catro cilindros. 
Entre 1968 e 1981 construí-
ronse un total de 69.727 
Skoda 1203, tras o cal a pro-
dución final trasladouse a 
Eslovaquia, concretamente 
á Fábrica de Automóbiles de 
Trnava (TAZ), onde moitos 
compoñentes levaban anos 
fabricándose.

Como parte do proceso 
de unificación, no futuro 
modelo aplicáronse varios 
compoñentes probados do 
modelo 1202, incluído o 
motor de gasolina OHV de 
catro cilindros de 1.221cc 
e 49cv (39 kW). O vehícu-

lo tiña o mesmo cadro de 
mandos e pilotos traseiros 
que o por entón levaba o 
novo 1000 MB.

Xusto antes do final da 
Guerra Fría, cando o 1203 
celebraba o seu 20º ani-
versario (1988) o vehícu-
lo recibiu un propulsor 
máis grande e potente, de 
1.433cc e 57cv (42 kW). A 
nova caixa de cambios de 
cinco velocidades redu-
ciu as revolucións do mo-
tor a réximes máis altos e, 
por tanto, tamén a súa emi-
sión de ruídos e o seu con-
sumo de combustible. Os 
freos de dobre circuíto con-
tribuíron a mellorar a segu-
ridade e pequenos axustes 

refrescaron o deseño da 
carrozaría.

O 1203 trala caída do 
Muro

A fin da estadía no po-
der do Partido Comunista 
Checo no 1989, tan po-
pularizada pola obra de 
Milan Kundera, “A inso-
portable levedade do ser”, 
trouxo grandes cambios 
políticos e económicos a 
Checoslovaquia e a maio-
ría das industrias foron pri-
vatizadas. Desta maneira 
a TAZ privatizouse pero a 
produción do popular mo-
delo continuou ao come-
zo co seu nome orixinal. O 
goberno decidiu traer un 
socio forte do estranxei-
ro, convertendo a Skoda 
na cuarta marca do Grupo 
Volkswagen no ano 1991.

Para os historiadores 
a Revolución do Veludo 
en Checoslovaquia 
(Revolución de Terciopelo 
en castelán) foi unha sua-
ve transición á democra-
cia, mais para o Skoda 
1203 acabou por signifi-
car un novo nome comer-
cial. Así, a partir do 1993 o 
Skoda 1203 pasou a ofre-
cerse como TAZ 1500 e tres 
anos máis tarde engadiuse 

a mencionada versión dié-
sel coa denominación TAZ 
1.9D, así como a versión clá-
sica de gasolina, con inxec-
ción de combustible, pasou 
a chamarse TAZ 1.5i («i» de 
«inxección»). Con diversas 
modificacións das caracte-
rísticas técnicas así como 
dos tamaños, calquera que 
buscara o 1203 de Skoda 
puido encargalo baixo a 
súa nova denominación ata 
o ano 2017.

A nova da súa desapari-
ción durou pouco, e no ano 
2021, Skoda mostrounos 
un prototipo dunha versión 
actualizada, unha versión 
eléctrica para o mundo 
do automóbil que nace. A 
imaxe espertou sospeitas 
sobre o seu posible regreso 
ao mercado, especialmente 
tendo en conta que hoxe en 
día as autocaravanas man-
teñen un ritmo ascenden-
te en canto as preferencias 
dos novos condutores. A re-
creación foi preparada por 
Daniel Hájek, un emprega-
do da sección de deseño 
da compañía, que contri-
buíu á campaña 'Icons Get a 
Makeover' da firma checa. As 
especulacións non pararon 
dende aquela, mais, polo de 
agora, non hai novas oficiais 
dun renacemento da 1203.

 Inicialmente 
incorporou un 
motor de gasolina 
OHV de catro 
cilindros de 1.221cc 
e 49cv

A transformación dos coches nas últimas décadas
O 127 (1972) e o Ibiza son dous claros exemplos

■ BRAIS GARCÍA| TexTo
■ SPRINT MOTOR | FoTos

A evolución dos coches 
nas últimas décadas foi no-
table, marcada por avances 
significativos en tecnoloxía, 
seguridade, eficiencia e 
deseño.

Os automóbiles con mo-
tores de combustión actuais 
son moito máis eficientes 
en termos de consumo de 
combustible en compara-
ción cos de hai unhas déca-
das. Isto débese a melloras 
na tecnoloxía de motores, 

a introdución da inxección 
de combustible, sistemas de 
xestión de motor máis avan-
zados e o uso de materiais 
máis lixeiros. A transición 
dos motores de carburador 
aos de inxección mellorou o 
rendemento e a eficiencia. 
Actualmente a aparición de 
motores híbridos e total-
mente eléctricos revolucio-
nou a industria automotriz.

Incorporacións

Os vehículos modernos 
inclúen unha ampla gama 

de características de segu-
ridade que non estaban 
presentes ou eran menos 
avanzadas hai uns anos. 
Isto inclúe airbags, sistemas 
de freos antibloqueo (ABS), 
control de estabilidade 
electrónico (ESC), sistemas 
de asistencia ao condutor 
como a advertencia de saí-
da de carril e a freada au-
tomática de urxencia. Os 
materiais modernos permi-
tiron que os vehículos sexan 
máis lixeiros e máis seguros. 
O deseño aerodinámico ta-
mén mellorou, reducindo a 
resistencia ao vento e au-
mentando a eficiencia do 
combustible.

A tecnoloxía dentro do 
vehículo avanzou enor-
memente, con sistemas 
de infoentretemento so-
fisticados, conectividade 
Bluetooth, navegación GPS 
e pantallas táctiles. Os sis-
temas de asistencia ao con-
dutor, como o control de 
cruceiro adaptativo e as 
cámaras de visión traseira 
universalizáronse. As nor-
mativas gobernamentais 

impulsaron cambios, isto 
levou á adopción de tecno-
loxías como os catalizadores 
e os filtros de partículas para 
reducir as emisións.

Futuro

O que vén a partir de ago-
ra vai ser unha revolución 
moito máis strong, difícil de 
imaxinar ata para os propios 
enxeñeiros e informáticos 
das marcas automobilísticas.

Un exemplo son os vehí-
culos sen condutor. Aínda 
que estamos nas primeiras 
etapas dos vehículos autó-
nomos cada día son máis 
reais.

Por outra banda, Os auto-
móbiles estanse a converter 
en dispositivos conecta-
dos na "Internet das cou-
sas". Ademais, o concepto 
de mobilidade como servi-
zo está a emerxer, con op-
cións como o carsharing 
e as plataformas de viaxe 
compartida que cambian 
a mentalidade das persoas 
sobre a propiedade do 
vehículo.

A evolución do volante e do salpicadeiro é ben visible nestas imaxes

Un exemplo de evolución: dos tapacubos as lamias de aliaxe

O 127 incorporaba como innovación lámpadas halóxenas. O Ibiza conta con tecnoloxía Full LED

Evolución28

ADAC Opel Electric Rally Cup
Na súa terceira 

tempada, a ADAC 
Opel Electric Rally 

Cup volveu a ofrecer un 
electrizante deporte de 
rali ao máis alto nivel, con 
competición e un concep-
to sostible que xa están 
a xerar expectación para 
2024. Os preparativos para 
a cuarta tempada da Copa 
xa están en pleno apoxeo. 
Numerosos equipos novos 
competirán en oito ralis en 
cinco países.

Nos últimos meses, equi-
pos de sete nacións, in-
cluídas tres tripulacións 
femininas, libraron du-
ras batallas por décimas 
de segundo. Ata 15 Opel 

Corsa Rally Electric de 
136cv  estiveron na saída 
dos oito ralis en Alemaña, 
Francia, Austria e Suíza. O 
punto culminante da tem-
pada foi a primeira parti-
cipación nunha proba do 
Campionato do Mundo 
de Ralis da FIA, o Rali de 
Europa Central, con eta-
pas especiais en Alemaña, 
Austria e a República 
Checa.

Esta copa volve estar com-
posta por oito probas. A 
tempada comeza co ADAC 
Rali de Sulingen, que, xun-
to co ADAC Rali Stemweder 
Berg (agosto), forma par-
te do Campionato de 
Alemaña de Ralis (DRM).

Nani Roma correrá o Dakar cun Ford Ranger
Os pilotos oficiais 

do equipo M-Sport 
Ford, Nani Roma e 

Alex Haro, presentaron en 
Barcelona o Ford Ranger 
T1 co que participasen no 
Dakar 2024, que se disputa-
rá en Arabia Saudita entre 
os días 5 e 19 de xaneiro. 
Nani Roma, que regresa ao 
Dakar tras un ano de pausa, 
mostrouse moi motivado 
e a punto ante a oportuni-
dade que representa lide-
rar un equipo que deseñou 
un ambicioso programa 

deportivo a longo prazo. Os 
dous Ford Ranger T1 que 
utilizarán Nani Roma–Alex 
Haro e Gareth Woolridge–
Boyd Dreyer son unidades 
preparadas por MSport 
e NWM (Neil Woolridge 
Motorsport).

O Dakar 2024 consta dun 
percorrido total de 7.923 
km, dos cales 4.676 son cro-
nometrados. A proba arrin-
cará o 5 de xaneiro cunha 
prólogo en Alula e concluirá 
o 19 de xaneiro (12.ª etapa) 
en Yanbu. O 13 de xaneiro, 

en Riad, será día de des-
canso. Nani, que conta con 
cinco chegadas entre os 
tres primeiros, logrou o seu 

primeiro triunfo no Dakar en 
2004, en moto, e a segunda 
vitoria, primeira en coche, 
en 2014.

Novos deseños dos Toyota 
de competición

Tanto o Hypercar 
GR010 Hybrid 
como o Yaris WRC 

Rally1 lucirán como cor 
principal o negro mate, 
substituíndo ao habitual 
branco e vermello con to-
ques negros que foi o seu 
aceno de identidade. Baixo 
esas cores gañou os cam-
pionatos de pilotos e equi-
pos tanto no WEC como o 
WRC 2023. Estas novas co-
res distintivas non só se uti-
lizarán no WRC e o WEC, 
senón tamén noutras com-
peticións nas que participa 

a marca xaponesa. Dous 
son os conceptos que subli-
ñan á nova cor negra mate 
do GR Yaris Rally1 Hybrid e 
o GR010 Hybrid, que com-
petirán nos Campionatos 
Mundiais da FIA respecti-
vos. Un dos conceptos é 
"velocidade", que repre-
senta o espírito de "non 
querer perder". O outro é o 
“prototipo”, que represen-
ta a creación de automó-
biles de competición cada 
vez mellores e a vontade de 
seguir evolucionando.

O equipo Audi xa está preparado para o Dakar 2024

■ REDACCIÓN| TexTo

Audi volve mellorar o RS 
Q e-tron: para a súa terceira 
participación no Rali Dakar, 
o innovador prototipo co seu 
pioneiro sistema de propul-
sión eléctrico con batería de 
alta voltaxe e un convertedor 
de enerxía recibe innovacións 
en moitas áreas. Os equipos 
de pilotos e copilotos de Audi 
benefícianse de numerosas 
melloras que fan que o RS Q 
e-tron sexa máis seguro, fia-
ble, cómodo e lixeiro, ademais 
de requirir tempos de man-
temento máis curtos para o 
equipo.

En xaneiro de 2024 Audi 
enfrontarase por terceira vez 
ao rali do deserto máis duro 
do mundo. Para abordalo, 
Leonardo Pascali, director 
Técnico do Proxecto, centro-
use en cinco áreas crave co 
seu equipo:

A seguridade. Os acciden-
tes de Stéphane Peterhansel 
e Carlos Sainz no Rali Dakar 
2023 levaron a Audi a mello-
rar de novo a seguridade. “O 
noso obxectivo era reducir 
o pico de aceleración verti-
cal durante as aterraxes des-
pois de grandes saltos”, afirma 
Pascali. Centrándose nos re-
sortes, os amortecedores e os 
topes no chasis, os enxeñei-
ros distribuíron mellor o tra-
ballo das suspensións e estes 
picos de carga, permitindo 
así un control óptimo da pla-
taforma, tan importante para 
o rendemento xeral do coche. 
Un segundo factor que contri-
búe é a escuma dos asentos, 
que axuda a distribuír as car-
gas sobre o condutor e o co-
piloto durante un período de 

tempo máis longo e reduce os 
picos de carga. Os enxeñeiros 
dedicaron moito esforzo de 
maneira específica na rixidez 
do material e as xeometrías da 
escuma dos asentos.

A protección dos ocupantes 
tras unha forte aterraxe frontal 
do vehículo, como o segundo 
accidente de Sainz no Dakar 
2023, que acabou co coche 
envorcado, tamén foi obxec-
to de estudo por parte dos 
técnicos. A estrutura de CFRP 
na parte dianteira do chasis 
é agora máis longa sen com-
prometer o ángulo de ataque, 
un factor moi importante nos 
ralis campo a través. Agora 
absorbe mellor que antes a 
enerxía xerada durante este 
tipo de accidentes.

Fiabilidade. O RS Q e-tron 
é un vehículo de carreiras moi 
fiable mesmo nas condicións 
máis esixentes: os tres coches 
alcanzaron a liña de meta na 
súa primeira participación no 
Dakar en 2022. O feito de que 
dous dos tres prototipos non 
terminasen en 2023 non se 
debeu a problemas técnicos, 
senón a diversos accidentes. 
Como a fiabilidade do inno-
vador sistema de propulsión 
está máis que probada, Audi 

pode concentrarse nos deta-
lles. Anteriormente as pedras 
podían quedar atrapadas en-
tre a lamia, o disco de freo e 
as manguetas, e nalgúns ca-
sos causaban danos conside-
rables, obrigando a cambiar 
as rodas en máis dunha oca-
sión, coa consecuente perda 
de tempo. Os novos elemen-
tos de ancoraxe deixan máis 
espazo para que as pedras 
salgan despedidas con maior 
facilidade. A partir de agora 
utilizaranse lamias máis re-
sistentes. E uns flancos máis 
fortes tamén fan que a nova 
xeración de pneumáticos sexa 
menos vulnerable.

Rendemento. Do cha-
sis ao software, da carroza-
ría á propulsión eléctrica: os 
enxeñeiros estudaron diver-
sos aspectos para facer que 
o RS Q e-tron fose aínda máis 
competitivo no marco do re-
gulamento. O traballo cos 
amortecedores e os resortes 
axudou a optimizar a posta a 
punto. Para achegarse aínda 
máis ao peso mínimo de 2.100 
kg e compensar o aumento de 
peso dos novos pneumáticos 
máis robustos, alixeiráronse 
varios compoñentes, como 
o capó traseiro, as pinzas de 

freo ou os repousapés para o 
copiloto. A normativa tamén 
modifica lixeiramente o equi-
librio entre o modelo T1U de 
Audi e os rivais da clase T1 en 
termos de relación peso/po-
tencia: os 263 kW de potencia 
máxima dos motores eléctri-
cos ao comezo da tempada 
2023 (incluído o coeficien-
te de eficiencia) aumentaron 
ata 271 kW durante o Dakar, a 
raíz dun cambio na normativa. 
A partir de xaneiro a potencia 
pasa a ser de 286 kW.

Tempos de mantemento. 
O equipo de desenvolvemen-
to de Audi tamén examinou o 
traballo diario de mantemen-
to durante as probas de rali. 
Grazas á aplicación de moitas 
ideas prácticas agora simplifi-
cáronse bastantes pasos. Por 
exemplo, as unións aparafu-
sadas modificadas, os porta-
ferramentas mellorados, os 
dispositivos optimizados dos 
tapóns de enchido para os lí-
quidos de servizo, as novas 
solucións de bloqueo para as 
pezas da carrozaría e a utiliza-
ción de parafusos para fixar 
pezas que ata o de agora se 
unían mediante adhesivo con-
tribúen a que o mantemento 
sexa máis sinxelo e rápido.

Nuevo MG HS por

24.440€
Olvídate de todas las preocupaciones y relájate al volante del
nuevo MG HS, un SUV familiar totalmente rediseñado para
aquellos que buscan elegancia y lo último en tecnología. 

*

 * PVP válido para Península y Baleares válido hasta el 30/10/2023 para para la versión MG HS 1.5 MT Comfort con pintura Brighton Blue. El precio incluye
promociones de la marca y descuento a ligado en financiación, sujeto a aprobación por Santander Consumer Finance (SCF). Regalo de 1 año de seguro a todo
riesgo con franquicia de 150€ ligado a aprobación de la financiación con SCF, acudiendo a nuestra red de concesionarios MG. El precio incluye impuestos vigentes y
transporte. No incluye gastos de matriculación ni gastos de pre-entrega. Equipamiento y colores sujetos a disponibilidad. El modelo visualizado puede no coincidir
con el ofertado.


